
條目： 

普入大眾（Ａ） 

內容： 

 『我往詣無量八千剎利眾，共坐談論，令可彼意。共坐定已，如彼色像，……音

聲，……威儀禮節，我亦然。若彼問義，我答彼義。我為彼說法，……已，即彼眾

沒，我既沒已，彼不知誰，為人為非人。如是梵志眾、居士眾、沙門眾。……四天王

眾，……三十三天，焰摩天，……，色究竟天眾……為天，為異天。如來成就功德，

得未曾有法。』中九‧1 

出處： 

※參見《中阿含經》卷 9〈未曾有法品 4〉（三六）《地動經》(CBETA, T01, no. 26, p. 

478, a9-b11) 

【按：亦參 A. VIII. 70. Bhūmicāla.】 

復次，阿難！我往詣無量百千剎利眾，共坐談論，令可彼意，共坐定已，如彼色像，

我色像亦然；如彼音聲，我音聲亦然；如彼威儀禮節，我威儀禮節亦然；若彼問義，

我答彼義。復次，我為彼說法，勸發渴仰，成就歡喜，無量方便為彼說法，勸發渴

仰，成就歡喜已，即彼處沒，我既沒已，彼不知誰，為人，為非人？阿難！如是甚

奇！甚特！如來、無所著、等正覺成就功德，得未曾有法。如是梵志眾、居士眾、沙

門眾。 

「阿難！我往詣無量百千四王天眾，共坐談論，令可彼意，共坐定已，如彼色像，我

色像亦然；如彼音聲，我音聲亦然；如彼威儀禮節，我威儀禮節亦然；若彼問義，我

答彼義。復次，我為彼說法，勸發渴仰，成就歡喜，無量方便為彼說法，勸發渴仰，

成就歡喜已，即彼處沒，我既沒已，彼不知誰，為天，為異天？阿難！如是甚奇！甚

特！如來、無所著、等正覺成就功德，得未曾有法。如是三十三天、㷿摩天、兜率哆

天、化樂天、他化樂天、梵身天、梵富樓天、少光天、無量光天、晃昱天、少淨天、

無量淨天、遍淨天、無罣礙天、受福天、果實天、無煩天、無熱天、善見天、善現

天。 

「阿難！我往詣無量百千色究竟天眾，共坐談論，令可彼意，共坐定已，如彼色像，

我色像亦然；如彼音聲，我音聲亦然；如彼威儀禮節，我威儀禮節亦然；若彼問義，

我答彼義。復次，我為彼說法，勸發渴仰，成就歡喜，無量方便為彼說法，勸發渴

仰，成就歡喜已，即彼處沒，我既沒已，彼不知誰，為天，為異天？阿難！如是甚

奇！甚特！如來、無所著、等正覺成就功德，得未曾有法。」 

佛說如是。尊者阿難及諸比丘，聞佛所說，歡喜奉行。 

 



條目： 

四向四果（Ａ） 

內容： 

 『阿羅訶，阿羅訶向，……須陀洹。』中九‧3 

出處： 

※參見《中阿含經》卷 9〈未曾有法品 4〉（三八）《郁伽長者經》(CBETA, T01, no. 26, 

p. 481, a10-17)： 

【按：亦參 A. VIII. 21. Ugga.】 

「尊者！我不但有是法。復次，尊者！我在比丘眾行布施時，天住虛空而告我曰：『長

者！此是阿羅訶，此是向阿羅訶，此是阿那含，此是向阿那含，此是斯陀含，此是向

斯陀含，此是須陀洹，此是向須陀洹，此精進，此不精進。』尊者！我施比丘眾時，

未曾憶有分別意。尊者！我有是法。」 

 

條目： 

平等行施（Ａ） 

內容： 

 天告以某也羅漢，某也精進，某也不精進，『我施比丘眾時，未曾憶有分別。』中

九‧3 

出處： 

※參見《中阿含經》卷 9〈未曾有法品 4〉（三八）《郁伽長者經》(CBETA, T01, no. 26, 

p. 481, a10-17)： 

【按：亦參 A. VIII. 21. Ugga.】 

「尊者！我不但有是法。復次，尊者！我在比丘眾行布施時，天住虛空而告我曰：『長

者！此是阿羅訶，此是向阿羅訶，此是阿那含，此是向阿那含，此是斯陀含，此是向

斯陀含，此是須陀洹，此是向須陀洹，此精進，此不精進。』尊者！我施比丘眾時，

未曾憶有分別意。尊者！我有是法。」 

 

條目： 

五下分結（Ａ） 

內容： 

 『佛所說五下分結，貪欲、瞋恚、身見、戒取、疑、……，還此世間，入於胎

中。』中九‧3 



出處： 

※參見《中阿含經》卷 9〈未曾有法品 4〉（三八）《郁伽長者經》(CBETA, T01, no. 26, 

p. 481, a25-28)： 

【按：亦參 A. VIII. 21. Ugga.】 

「尊者！我不但有是法。復次，尊者！謂佛所說五下分結，貪欲、瞋恚、身見、戒

取、疑、我見此五，無一不盡令縛我還此世間，入於胎中。尊者！我有是法。」 

 

條目： 

四攝（Ａ） 

內容： 

 『有四事攝，如世尊說，一者惠施，二者愛言，三者以利，四者等利。』手長者以

此攝五百長者，『若沙門、梵志以如法攝大眾者，彼一切即此四事攝，於中或有餘。』

中九‧5；中三十三‧2（Ｄ） 

出處： 

※參見《中阿含經》卷 9〈未曾有法品 4〉（四〇）《手長者經》(CBETA, T01, no. 26, p. 

482, c13-25)： 

【按：亦參 A. VIII. 24. Hatthaka.】 

彼時手長者白曰：「世尊！謂有四事攝，如世尊說，一者惠施，二者愛言，三者以利，

四者等利。世尊！我以此攝於大眾，或以惠施，或以愛言，或以利，或以等利。」 

世尊歎曰：「善哉！善哉！手長者！汝能以如法攝於大眾，又以如門攝於大眾，以如因

緣攝於大眾。手長者！若過去有沙門、梵志以如法攝大眾者，彼一切即此四事攝於中

或有餘。手長者！若有未來沙門、梵志以如法攝大眾者，彼一切即此四事攝，於中或

有餘。手長者！若有現在沙門、梵志以如法攝大眾者，彼一切即此四事攝於中或有

餘。」 

※參見《中阿含經》卷 33〈大品 1〉（一三五）《善生經》(CBETA, T01, no. 26, p. 641, 

c13-15)： 

【按：亦參 D. 31. Siṅgālovāda-suttanta.】 

「居士子，有四攝事，云何為四？一者惠施。二者愛言。三者行利。四者等利。」 

 

條目： 

奇事不為白衣說（Ａ） 

內容： 



 『若有白衣者，或有不信世尊語者，彼當長夜受苦無量。』中九‧5 

出處： 

※參見《中阿含經》卷 9〈未曾有法品 4〉（四〇）《手長者經》(CBETA, T01, no. 26, p. 

484, b9-15)： 

【按：亦參 A. VIII. 24. Hatthaka.】 

「比丘答曰：「無白衣也。」又問曰：「若有白衣者，當有何咎？」 

長者答曰：「尊者！或有不信世尊語者，彼當長夜不義不忍，生極惡處，受苦無量。若

有信佛語者，彼因此事故，便能尊重恭敬禮事我。尊者！我亦不欲令爾也。尊者！願

在此食。」 

 

條目： 

八善 

內容： 

 『手長者有少欲、有信、有慚、有愧、有進、有念、有定、有慧。……自少欲，不

欲令他知我少欲。……自有慧，不欲令他知我有慧。有少欲者，因此故說。』……中

九‧6 

出處： 

※參見《中阿含經》卷 9〈未曾有法品 4〉（四一）《手長者經》(CBETA, T01, no. 26, p. 

484, c2-8)： 

【按：亦參 A. VIII. 23. Hatthaka.】 

「爾時，世尊告諸比丘：「手長者有八未曾有法。云何為八？手長者有少欲、有信、有

慚、有愧、有精進、有念、有定、有慧。手長者有少欲者，此何因說？手長者自少

欲，不欲令他知我少欲，有信、有慚、有愧、有精進、有念、有定、有慧，手長者自

有慧，不欲令他知我有慧。手長者有少欲者，因此故說。」 

 

條目： 

法法相資相因（Ａ） 

內容： 

 一、『因持戒便得不悔，因不悔便得歡悅，……喜……止……樂……定。聖弟子因定

便得見如實、知如真……厭……離欲……解脫……是為法法相益，法法相因。』中

十‧1；中十‧6；中十‧7 

出處： 



※參見《中阿含經》卷 10〈習相應品 5〉（四二）《何義經》(CBETA, T01, no. 26, p. 

485, b6-16)： 

【按：亦參 A. X. 1. Kimatthiya.】 

「世尊答曰：「阿難！無欲者，令解脫義。阿難！若有無欲者，便得解脫一切婬、怒、

癡。是為，阿難！因持戒便得不悔，因不悔便得歡悅，因歡悅便得喜，因喜便得止，

因止便得樂，因樂便得定。阿難！多聞聖弟子因定便得見如實、知如真，因見如實、

知如真，便得厭，因厭便得無欲，因無欲便得解脫，因解脫便知解脫，生已盡，梵行

已立，所作已辦，不更受有，知如真。阿難！是為法法相益，法法相因，如是此戒趣

至第一，謂度此岸，得至彼岸。」 

 

※參見《中阿含經》卷 10〈習相應品 5〉（四七）《戒經》(CBETA, T01, no. 26, p. 486, 

b25-c1)： 

【按：亦參 A. X. 3. Sīla.】 

爾時，世尊告諸比丘：「若比丘犯戒，便害不悔、歡悅、喜、止、樂、定、見如實、知

如真、厭、無欲、解脫，若無解脫，便害涅槃。若比丘持戒，便習不悔、歡悅、喜、

止、樂、定、見、如實、知如真、厭、無欲、解脫，若有解脫，便習涅槃。」 

佛說如是。彼諸比丘聞佛所說，歡喜奉行。 

 

※參見《中阿含經》卷 10〈習相應品 5〉（四八）《戒經》(CBETA, T01, no. 26, p. 486, 

c5-19)： 

【按：亦參 A. X. 4. Upanisā.】 

爾時，尊者舍梨子告諸比丘：「諸賢！若比丘犯戒，便害不悔、歡悅、喜、止、樂、

定、見如實、知如真、厭、無欲、解脫，若無解脫，便害涅槃。諸賢！猶如有樹，若

害根者，則莖、幹、心、節、枝、葉、華、實皆不得成。諸賢！當知比丘亦復如是，

若有犯戒，便害不悔、歡悅、喜、止、樂、定、見如實、知如真、厭、無欲、解脫，

若無解脫，便害涅槃。 

諸賢！若比丘持戒，便習不悔、歡悅、喜、止、樂、定、見如實、知如真、厭、無

欲、解脫，若有解脫，便習涅槃。諸賢！猶如有樹，若不害根者，則莖、幹、心、

節、枝、葉、華、實皆得成就。諸賢！當知比丘亦復如是，若有持戒，便習不悔、歡

悅、喜、止、樂、定、見如實、知如真、厭、無欲、解脫，若有解脫，便習涅槃。」 

尊者舍梨子所說如是。彼諸比丘聞尊者舍梨子所說，歡喜奉行。 

 

條目： 

行之自然能得 



內容： 

  一、『持戒者，不應思我令不悔。但法自然，持戒者便得不悔。……』中十‧2 

 二、『不多忘有正智，便習正念正智；有正念正智，便習護諸根、護戒、不悔、歡

悅、喜、止、樂、定、見如實、知如真、厭、無欲、解脫；若有解脫，便習涅槃。』

中十‧3 

 三、『有慚有愧，便習愛恭敬；若有愛恭敬，便習其信；若有其信，便習正思惟；若

有正思惟，便習正念正智；……（下同二）中十‧4；中十‧5 

出處： 

※參見《中阿含經》卷 10〈習相應品 5〉（四三）《不思經》(CBETA, T01, no. 26, p. 

485, b22-c10)： 

【按：亦參 A. X. 2. Cetanā.】 

爾時，世尊告曰：「阿難！持戒者不應思，令我不悔。阿難！但法自然，持戒者便得不

悔。阿難！有不悔者不應思，令我歡悅。阿難！但法自然，有不悔者便得歡悅。阿

難！有歡悅者不應思，令我喜。阿難！但法自然，有歡悅者便得喜。阿難！有喜者不

應思，令我止。阿難！但法自然，有喜者便得止身。阿難！有止者不應思，令我樂。

阿難！但法自然，有止者便得覺樂。阿難！有樂者不應思，令我定。阿難！但法自

然，有樂者便得定心。阿難！有定者不應思，令我見如實、知如真。阿難！但法自

然，有定者便得見如實、知如真。阿難！有見如實、知如真者不應思，令我厭。阿

難！但法自然，有見如實、知如真者便得厭。阿難！有厭者不應思，令我無欲。阿

難！但法自然，有厭者便得無欲。阿難！有無欲者不應思，令我解脫。阿難！但法自

然，有無欲者便得解脫一切婬、怒、癡。」 

 

※參見《中阿含經》卷 10〈習相應品 5〉（四四）《念經》(CBETA, T01, no. 26, p. 485, 

c24-p. 486, a3) 

【按：亦參 A. VIII. 81. Sati.】 

爾時，世尊告諸比丘：「若比丘多忘無正智，便害正念正智；若無正念正智，便害護諸

根、護戒、不悔、歡悅、喜、止、樂、定、見如實、知如真、厭、無欲、解脫；若無

解脫，便害涅槃。若比丘不多忘有正智，便習正念正智；若有正念正智，便習護諸

根、護戒、不悔、歡悅、喜、止、樂、定、見如實、知如真、厭、無欲、解脫；若有

解脫，便習涅槃。」 

 

※參見《中阿含經》卷 10〈習相應品 5〉（四五）《慚愧經》(CBETA, T01, no. 26, p. 

486, a8-18) 

【按：亦參 A. VIII. 81. Sati.】 



爾時，世尊告諸比丘：「若比丘無慚無愧，便害愛恭敬；若無愛恭敬，便害其信；若無

其信，便害正思惟；若無正思惟，便害正念正智；若無正念正智，便害護諸根、護

戒、不悔、歡悅、喜、止、樂、定、見如實、知如真、厭、無欲、解脫。若無解脫，

便害涅槃。若比丘有慚有愧，便習愛恭敬；若有愛恭敬，便習其信；若有其信，便習

正思惟；若有正思惟，便習正念正智；若有正念正智，便習護諸根、護戒、不悔、歡

悅、喜、止、樂、定、見如實、知如真、厭、無欲、解脫；若有解脫，便習涅槃。」 

 

※參見《中阿含經》卷 10〈習相應品 5〉（四六）《慚愧經》(CBETA, T01, no. 26, p. 

486, a24-b20)： 

【按：亦參 A. VIII.81. Sati, A. X. 3. Sīla.】 

爾時，尊者舍梨子告諸比丘：「諸賢！若比丘無慚無愧，便害愛恭敬；若無愛恭敬，便

害其信；若無其信，便害正思惟；若無正思惟，便害正念正智；若無正念正智，便害

護諸根、護戒、不悔、歡悅、喜、止、樂、定、見如實、知如真、厭、無欲、解脫；

若無解脫，便害涅槃。諸賢！猶如有樹，若害外皮，則內皮不成，內皮不成，則莖、

幹、心、節、枝、葉、華、實皆不得成。諸賢！當知比丘亦復如是，若無慚無愧，便

害愛恭敬；若無愛恭敬，便害其信；若無其信，便害正思惟；若無正思惟，便害正念

正智；若無正念正智，便害護諸根、護戒、不悔、歡悅、喜、止、樂、定、見如實、

知如真、厭、無欲、解脫；若無解脫，便害涅槃。 

「諸賢！若比丘有慚有愧，便習愛恭敬；若有愛恭敬，便習其信；若有其信，便習正

思惟；若有正思惟，便習正念正智；若有正念正智，便習護諸根、護戒、不悔、歡

悅、喜、止、樂、定、見如實、知如真、厭、無欲、解脫；若有解脫，便習涅槃。諸

賢！猶如有樹，不害外皮，則內皮得成，內皮得成，則莖、幹、心、節、枝、葉、

華、實皆得成就。諸賢！當知比丘亦復如是，若有慚有愧，便習愛恭敬；若有愛恭

敬，便習其信；若有其信，便習正思惟；若有正思惟，便習正念正智；若有正念正

智，便習護諸根、護戒、不悔、歡悅、喜、止、樂、定、見如實、知如真、厭、無

欲、解脫；若有解脫，便習涅槃。」 

 

條目： 

有此乃有彼 

內容： 

四、『行恭敬及善觀，敬重諸梵行已，具威儀法者，必有是處。具威儀法已，具學法

者；……具戒身；……具定身；……具慧身；……具解脫身；……具解脫知見

身，……具涅槃者，必有是處。』中十‧8 

 五、『行恭敬及善觀，敬重諸梵行，……具威儀法，……具學法，……具護諸根……

（下同二）中十‧9 



出處： 

※參見《中阿含經》卷 10〈習相應品 5〉（四九）《恭敬經》(CBETA, T01, no. 26, p. 

487, a4-13)： 

【按：亦參 A. V. 21-22 Gārava.】 

「若比丘行恭敬及善觀，敬重諸梵行已，具威儀法者，必有是處。具威儀法已，具學

法者，必有是處。具學法已，具戒身者，必有是處。具戒身已，具定身者，必有是

處。具定身已，具慧身者，必有是處。具慧身已，具解脫身者，必有是處。具解脫身

已，具解脫知見身者，必有是處。具解脫知見身已，具涅槃者，必有是處。」 

佛說如是。彼諸比丘聞佛所說，歡喜奉行。 

 

※參見《中阿含經》卷 10〈習相應品 5〉（五〇）《恭敬經》(CBETA, T01, no. 26, p. 

487, a24-b1)： 

【按：亦參 A. V. 21-22 Gārava.】 

「若比丘行恭敬及善觀，敬重諸梵行已，具威儀法者，必有是處。具威儀法已，具學

法者，必有是處。具學法已，具護諸根、護戒、不悔、歡悅、喜、止、樂、定、見如

實、知如真、厭、無欲、解脫；具解脫已，具涅槃者，必有是處。」 

佛說如是。彼諸比丘聞佛所說，歡喜奉行。 

 

條目： 

展轉具成 

內容： 

 六、『愛者，本際不可知。本無有愛，然今生有愛，便可得知所因有愛。……愛習

者，無明為習。……無明習者，五蓋為習，……三惡行……不護諸根……不正念、不

正智……不正思惟……不信……聞惡法，……親近惡知識……惡人。』 

 『明、解脫習者，七覺支為習，……四念處……三妙行……護諸根……正念、正

智……正思惟……信……聞善法……親近善知識……善人為習。』中十．10  習改

作食 中十．11 12 

出處： 

※參見《中阿含經》卷 10〈習相應品 5〉（五一）《本際經》(CBETA, T01, no. 26, p. 

487, b6-c14)： 

【按：亦參 A. X. 61-62, Āhāra.】 

爾時，世尊告諸比丘：「有愛者，其本際不可知，本無有愛，然今生有愛，便可得知，

所因有愛。有愛者，則有習，非無習。何謂有愛習？答曰無明為習。無明亦有習，非



無習。何謂無明習？答曰五葢為習。五葢亦有習，非無習。何謂五葢習？答曰三惡行

為習。三惡行亦有習，非無習。何謂三惡行習？答曰不護諸根為習。不護諸根亦有

習，非無習。何謂不護諸根習？答曰不正念、不正智為習。不正念、不正智亦有習，

非無習。何謂不正念、不正智習？答曰不正思惟為習。不正思惟亦有習，非無習。何

謂不正思惟習？答曰不信為習。不信亦有習，非無習。何謂不信習？答曰聞惡法為

習。聞惡法亦有習，非無習。何謂聞惡法習？答曰親近惡知識為習。親近惡知識亦有

習，非無習。何謂親近惡知識習？答曰惡人為習。」…… 

「明、解脫亦有習，非無習。何謂明、解脫習？答曰七覺支為習。七覺支亦有習，非

無習。何謂七覺支習？答曰四念處為習。四念處亦有習，非無習。何謂四念處習？答

曰三妙行為習。三妙行亦有習，非無習。何謂三妙行習？答曰護諸根為習。護諸根亦

有習，非無習。何謂護諸根習？答曰正念、正智為習。正念、正智亦有習，非無習。

何謂正念、正智習？答曰正思惟為習。正思惟亦有習，非無習。何謂正思惟習？答曰

信為習。信亦有習，非無習。何謂信習？答曰聞善法為習。聞善法亦有習，非無習。

何謂聞善法習？答曰親近善知識為習。親近善知識亦有習，非無習。何謂親近善知識

習？答曰善人為習。」 

 

※參見《中阿含經》卷 10〈習相應品 5〉（五二）《食經》(CBETA, T01, no. 26, p. 488, 

b5-c11)： 

【按：亦參 A. X. 61-62. Āhāra.】 

「如是有愛亦有食，非無食。何謂有愛食？答曰無明為食。無明亦有食，非無食。何

謂無明食？答曰五蓋為食。五蓋亦有食，非無食。何謂五蓋食？答曰三惡行為食。三

惡行亦有食，非無食。何謂三惡行食？答曰不護諸根為食。不護諸根亦有食，非無

食。何謂不護諸根食？答曰不正念、不正智為食。不正念、不正智亦有食，非無食。

何謂不正念、不正智食？答曰不正思惟為食。不正思惟亦有食，非無食。何謂不正思

惟食？答曰不信為食。不信亦有食，非無食。何謂不信食？答曰聞惡法為食。聞惡法

亦有食，非無食。何謂聞惡法食？答曰親近惡知識為食。親近惡知識亦有食，非無

食。何謂親近惡知識食？答曰惡人為食。」…… 

「明、解脫亦有食，非無食。何謂明、解脫食？答曰七覺支為食。七覺支亦有食，非

無食。何謂七覺支食？答曰四念處為食。四念處亦有食，非無食。何謂四念處食？答

曰三妙行為食。三妙行亦有食，非無食。何謂三妙行食？答曰護諸根為食。護諸根亦

有食，非無食。何謂護諸根食？答曰正念、正智為食。正念、正智亦有食，非無食。

何謂正念、正智食？答曰正思惟為食。正思惟亦有食，非無食。何謂正思惟食？答曰

信為食。信亦有食，非無食。何謂信食？答曰聞善法為食。聞善法亦有食，非無食。

何謂聞善法食？答曰親近善知識為食。親近善知識亦有食，非無食。何謂親近善知識

食？答曰善人為食。」 

 



《中阿含經》卷 10〈習相應品 5〉（五三）《食經》(CBETA, T01, no. 26, p. 489, a28-

c13)： 

【按：亦參 A. A. X. 61-62 Āhāra.】 

爾時，世尊告諸比丘：「有愛者，其本際不可知，本無有愛，然今生有愛，便可得知，

所因有愛。有愛者，則有食，非無食。何謂有愛食？答曰無明為食。無明亦有食，非

無食。何謂無明食？答曰五蓋為食。五蓋亦有食，非無食。何謂五蓋食？答曰三惡行

為食。三惡行亦有食，非無食。何謂三惡行食？答曰不護諸根為食。不護諸根亦有

食，非無食。何謂不護諸根食？答曰不正念、不正智為食。不正念、不正智亦有食，

非無食。何謂不正念、不正智食？答曰不正思惟為食。不正思惟亦有食，非無食。何

謂不正思惟食？答曰不信為食。不信亦有食，非無食。何謂不信食？答曰聞惡法為

食。聞惡法亦有食，非無食。何謂聞惡法食？答曰親近惡知識為食。親近惡知識亦有

食，非無食。何謂親近惡知識食？答曰惡人為食。」…… 

「明、解脫亦有食，非無食。何謂明、解脫食？答曰七覺支為食。七覺支亦有食，非

無食。何謂七覺支食？答曰四念處為食。四念處亦有食，非無食。何謂四念處食？答

曰三妙行為食。三妙行亦有食，非無食。何謂三妙行食？答曰護諸根為食。護諸根亦

有食，非無食。何謂護諸根食？答曰正念、正智為食。正念、正智亦有食，非無食。

何謂正念、正智食？答曰正思惟為食。正思惟亦有食，非無食。何謂正思惟食？答曰

信為食。信亦有食，非無食。何謂信食？答曰聞善法為食。聞善法亦有食，非無食。

何謂聞善法食？答曰親近善知識為食。親近善知識亦有食，非無食。何謂親近善知識

食？答曰善人為食。」 


